
këtë atlas të farmakologjisë janë përfshirë 
rreth 600 substanca vepruese. Ky numër 
barnash do të duhej të mjaftonte në 
përditshmërinë mjekësore dhe mund të 
interpretohet figurativisht si shprehje e 
një “liste pozitive”. Përparimet në shërimin 
me barna, të cilat janë bërë gjatë viteve 
të kaluara, na kanë shtyrë të përpilojmë 
ilustrime dhe shpjegime të reja, kurse t’i 
mënjanojmë pjesët e vjetëruara. Disa 
ilustrime është dashur t’u përshtaten 
njohurive më të reja. 

Ne falënderojmë kolegët, doktorët dhe 
studentët për të gjitha komentet dhe 
sugjerimet e tyre. Gjithashtu falënderojmë 
edhe zonjën Prof. dr. R. Lüllmann-Rauch, 
për këshillimet e saj lidhur me çështjet 
histologjike dhe citologjike. Më tej i jemi 
mirënjohës Shtëpisë Botuese “Thieme” 
për shërbimin e saj, posaçërisht zonjës 
M. Mauch dhe zonjës K. Jürgens.

Mjekësia aktualisht gjendet nën trysninë 
e ndryshimeve ekonomike dhe politike. 
Megjithatë, kjo nuk ndryshonë asgjë në 
atë, se terapia farmakologjike është dhe 
mbetet ndër sektorët më të rëndësishëm 
në sistemin shëndetësor. Njohja e thellë 
e vlerës terapeutike dhe profilaktike të 
barnave është parakusht i domosdoshëm 
për mjekim të suksesshëm të pacietëve, 
të cilët kanë besim tek mjeku ose 
farmacisti. 

Tregu i barnave shumë vështirë mund 
të përcillet dhe të kuptohet për shkak të 
numrit të madh të preparateve dhe hyrjes 
së vazhdueshme në treg të substancave 
vepruese të reja. Kjo vlen si për studentët, 
të cilët për të parën herë duhet krijuar 
një pasqyrë të qartë dhe bindëse për 
ofertën e barnave në treg, ashtu edhe për 
mjekët aktivë, të cilët kanë nevojë për 
informacion të shpejtë dhe të paanshëm. 
Natyrisht, ne e kemi të qartë, se një atlas, 
natyrisht mund të ofrojë një pasqyrë 
themelore. Kurse, njohuritë më të gjera 
mund të fitohen vetëm nga librat më 
voluminozë për studimin e lëndës. Siç 
janë paraqitur në indeksin e barnave, në

Në literaturën profesionale anglo-
amerikane është një zakon për t’u 
përgëzuar, që autorët të bëjnë publike 
ndihmën financiare, të cilën e marrinë nga 
dhuruesit industrialë për hulumtimet e 
tyre, statusin e angazhimit për ndonjë 
firmë ose pronësinë e aksioneve në firmat

respektive, meqenëse do të mund të 
ekzistonin konflikte interesi (Editorial 
Nature Cell Biology 6, 467, 2004). Tre 
autorët e “Atlasit të farmakologjisë” 
njoftojnë lexuesit, se nuk kanë kurrfarë 
raportesh, të cilat do të ndikonin në 
përmbajtjen e atlasit.

Atlasi është përgatitur për rrethe të ndryshme 
lexuesish. Ai do t’u shërbejë studiuesve të 
mjekësisë, të stomatologjisë dhe të farmacisë, 
për t’u mundësuar marrje shumë më të shpejtë 
të njohurive themelore, të nevojshme për 
përvetësimin e lëndës së farmakologjisë. Është 
dëshira e autorëve, që studiuesit, me njohuritë 
themelore të fituara nga atlasi, të aftësohen për 
marrje shumë më efektive të njohurive 
plotësuese nga ligjëratat dhe librat për studiminin 
e lëndës së farmakologjisë. Në këtë mënyrë ata 
do të plotësojnë kapacitetin e njohurive 
shkencore. Përveç kësaj, atlasi është ndihmesë 
edhe për mjekët edhe për farmacistët, për të 
rikujtuar materien e ditur dhe me një vështrim, 
për të përsëritur raportet farmakoterapeutike. 
Dhe në fund, atlasi i farmakologjisë është edhe 
burim i qartë informues për të gjithë ata, të cilët 
janë të interesuar për terapinë me barna.

Me këtë rast falënderojmë zotëri Dr. L. Matéfi, 
Bazel, zonjën Prof. dr. Renate Lüllmann-Rauch, 
Prof. J. Mohr dhe zotëri dr. H.J. Pfänder (të 
gjithë nga Kiel) për ndihmën e dhënë gjatë 
punimit të disa ilustrimeve. Falënderojmë 
Bibliotekën Kombëtare të Austrisë, për lejimin 
e kopjimit të Codex Konstatinopolitanus. 

Heinz Lüllmann, Klaus Mohr,
Albrecht Ziegler, Kiel
Jürgen Wirth, Darmstadt,
pranverë, 1990

Farmakologjia - në kuptim të ngushtë - është 
shkenca që studion barnat. Atlasi i farmakologjisë 
ofron paraqitje të thuktë të shkencës për barnat 
përmes ilustrimit dhe fjalës. Pjesa e parë, 
farmakologjia e përgjithshme, merret me 
aspektet farmakologjike, të cilat mund të 
vështrohen te të gjithë barnat, pavarësisht nga 
lloji i tyre, si p.sh., format e përgatitjes, përdorimi, 
shpërndarja dhe eliminimi i substancave 
mjekuese; teoritë e mekanizmave molekularë 
të veprimit të tyre. Pjesa e dytë, farmakologjia 
speciale, paraqet grupet e ndryshme të 
substancave mjekuese. Kjo bëhet me theks të 
veçantë mbi vetitë funksionale dhe terapeutike: 
vëmendja përqendrohet shumë më tepër në 
mënyrën e veprimit të tyre në funksionet e 
organizmit, si dhe mundësitë eventuale që dalin 
për përdorimin terapeutik, sesa në vetitë e tyre 
kimike. 

Gjatë punimit të ilustrimeve, përmes 
"modeleve vizuale" është provuar të ndriçohen 
raportet e ndërlikuara. Përdorimi i ilustrimeve 
domosdo çon në paraqitje të reduktuar të 
strukturave dhe sistemeve komplekse. Kështu, 
p.sh., është dashur që gjithsesi të heqet dorë 
nga paraqitja e hollësive anatomike, për të mos 
e dëmtuar kuptueshmërinë e një grafike. 
Paraqitjet grafike të: substancave, organeve 
dhe sistemeve janë radhitur në mënyrë hierarkike 
sipas temës përkatëse. Me këtë rast nuk janë 
përfillur raportet reale të madhësisë së tyre. 
Ngjyra dhe madhësia tregojnë dallimin mes 
pjesëve të rëndësishme dhe më pak të 
rëndësishme të një grafike. Paraqitja grafike në 
formë ilustrimesh dhe shpjegimi tekstual në 
faqen përballë, e plotësojnë njëra-tjetrën. Faktet 
farmakologjike dhe marrëdhëniet ndërmjet tyre, 
vizualizohen dhe bëhen të dukshme përmes 
pamjes grafike. Krahas kësaj, paraqitjet të cilat 
lehtë mbahen në mend dhe që janë tërheqëse, 
ndihmojnë në memorimin e shumë njohurive 
për numrin e madh të barnave të pranishëm.

saj, si këshilltare e Shtëpisë Botuese ALB-
MED, dhe në kërkimin e sigurimin e fondeve 
për botimin e librit në Pliezhausen, Gjermani. 
Po ashtu, i jemi mirënjohës “Foundation for 
Advancement of Health Education” në SH.B.A 
për donacionin e bërë për botimin e këtij libri. 
Në mënyrë të veçantë falënderojmë “National 
American Albanian Council” për vendosjen e 
bashkëpunimit me institucionet amerikane 
përmes “Programit të trajnimit të udhëheqëseve 
të Kosovës në SH.B.A”. Më tej, shprehim 
mirënjohjen tonë për Zyrën Ndërlidhëse 
Gjermane në Kosovë, në veçanti zotëriun 
Matthias Lüttenberg, për interesimin dhe 
angazhimin e tij në botimin e atlasit dhe zhvillimin 
e Shtëpisë Botuese ALB-MED. Mirënjohje të 
posaçme i bëjmë nobelistit shqiptaro-amerikan, 
zotëriut Prof. dr. Ferid Muradi, për angazhimin 
lidhur me këtë libër.

Botimi shqip i atlasit të farmakologjisë ka qenë 
ëndrra jonë e kahmotshme, e lindur qysh gjatë 
studimit të mjekësisë. Përpjekjet për shqipërimin 
e këtij libri paraqesin kontributin tonë në 
pasurimin e thesarit të librit shqip dhe literaturës 
referente të studiuesve dhe profesionistëve nga 
fusha e shkencave humane. 

Gjatë shqipërimit kemi ruajtur stilin lakonik 
të autorëve, dhe aty ku ishte e nevojshme, është 
bërë përshtatja në gjuhën shqipe. Emrat 
gjenerikë të barnave janë ruajtur në origjinal, 
duke ju shtuar mbaresat shqipe. Kjo, është bërë 
me qëllimin, që përdoruesit e librit, të krijojnë 
siguri të lartë gjatë identifikimit dhe ordinimit të 
medikamenteve. 

Për realizimin e ëndrrës sonë falënderojmë 
Shtëpinë Botuese “Thieme” Stuttgart – New 
York, posaçërisht zonjën Barbara Pfeiffer dhe 
zonjën Susanne Seeger, të cilat na përkrahën 
pa rezervë edhe pas ndërprerjes së punës për 
shkaqe shëndetësore. Falënderojmë zotëriun 
Prof. dr. Hilmi Islami për redakturën vullnetare, 
konsulencën dhe mbështetjen në realizimin e 
botimit. Profesori ynë ishte inspiruesi më i madh 
për përfundimin e suksesshëm të librit. 
Falënderojmë zonjën Prof. dr. Becky Smith, 
drejtoreshë ekzekutive e “American Associaton 
for Health Educaiton - AAHE” në Virginia, 
SH.B.A, për angazhimin e jashtëzakonshëm të

